PERDESIEKTE: WES-KAAP

GESAMENTLIKE PERSVERKLARING DEUR DIE MINISTER VAN LANDBOU VAN DIE WES-KAAP EN GOLD CIRCLE RACING OOR DIE BEHEER VAN PERDESIEKTE IN DIE WES-KAAP: 29 FEBRUARIE 2004

VRYSTELLING: ONMIDDELLIK

Beamptes van die Direktoraat Veeartsenydiens van die Wes-Kaap Departement van Landbou en verteenwoordigers van die renperde-bedryf het vandag op Somerset-Wes samesprekings gevoer oor die voortsetting van wedrenbyeenkomste op Kenilworth Maandag en Dinsdag  na aanleiding van die bedreiging van perdesiekte . Die Minister van Landbou van die Wes-Kaap, Johann Gelderblom het later by die vergadering aangesluit.

Nadat al die risiko faktore asook die inligting beskikbaar oor die huidige uitbreking in ag geneem is, is daar ooreengekom dat die wedrenne Maandag en Dinsdag kan voortgaan maar onder streng voorwaardes soos bepaal deur die Direkteur van  Veeartsenydiens van die Wes-Kaap, Dr Gideon Brückner.  Die beperkte beweging van renperde vanaf Noordhoek, Phillippi, Roodeberg en Milnerton sal toegelaat word maar nie vanaf die hoë risiko gebiede in die Paarl omgewing nie. Bewegings na die wedren sal toegelaat word onder die volgende voorwaardes:

Slegs perde met 'n geldige inentingsertifikaat teen perdesiekte en wat binne die afgelope 12 maande ingeent is soos gesertifiseer deur 'n veearts, sal toegelaat word vir beweging na Kenilworth Maandag en Dinsdag. Hierdie bepaling is nie van toepassing op perde by Milnerton at ingevolge die protocol met die Europese Kommissie, nie teen die siekte ingeent word nie.

Perde asook die houers waarin hulle vervoer word moe voor en na vervoer, met ' n insekwerende middel bespuit word.

Alle perde wat na die wedren vervoer word, moet vooraf deur 'n veearts as fiks en gesond gesertifiseer word met spesifieke verwysing na enige abnormale temperaturrreaksies. Die veearts moet ook sertifiseer dat geen besmetlike siekte die afgelope vier weke daar voorgekom het nie.

Perde sal nie tioegelaat word om te beweeg 2 ure voor sonsondergang of 2 ure na sonsopkoms nie.

Alle bewegings moet deur die staatsveearts van Boland goedgekeur word waarna 'n rooi-kruis permit uitgereik sal word vir goedkeuring van die beweging. Die staatsveeartts Boland kan by faksnommer 021 808 5125 of telefoonnommer 021 808 5026 of 021 808 5453 mee in verbinding getree word.

As gevolg van die huidige uitbreking van die siekte, kan geen sertifikate vir die uitvoer van perde vanaf die Wes-Kaap ingevolge die huidige protokol vir uitvoer na die Europese Unie gesertifiseer word nie. Daar is  ooreengekom dat die protokol weer deeglik nagegaan moet word vir moontlike aanpassings.

Die situasie sal streng deur die Direktoraat Veeartsenydiens in samewerking met die renperdbedryf, die SAPD en die verkeersowerhede gemonitor word. Daar is ook ooreengekom dat die renperdbedryf die Direktoraat  Veeartsenydiens behulpsaam sal wees vir die instelling van vervolging vir enige nie-nakoming van die bewegings beperkings. 

Johann Gelderblom het sy dank uitgespreek oor die goeie gees van samewerking tussen sy Department van Landbou, die renperde-bedryf en die publiek. Hy het weereens beklemtoon dat daar 'n gemeenskaplike verbintenis is om te verseker dat die die siekte nie verder versprei nie. Die situasie sal op 'n vergadering Donderdag, weer evalueer word soos verdeure inligting oor die huidige uitbreking bekend raak.

